
EDICIONES
= COMPLUTENSE

RoiG RecHou, Blanca-Ana / Isabel SoTo / Marta NEIRA RODRIGUEZ (coords.) (2015): Retorno
aos clasicos. Obras imprescindibeis da narrativa infantil e xuvenil. Vigo: Xerais, 572 pp.

A Rede Tematica de Investigacion “Las Litera-
turas Infantiles y Juveniles del Marco Ibérico
e Iberoamericano” (LIJMI), coordinada dende
a Universidade de Santiago de Compostela por
Blanca-Ana Roig Rechou, publicou no ano
2015 este volume monografico, co que son xa
unha ducia as obras de estudo ao redor da li-
teratura para os mais novos que ten editadas
este colectivo de investigadores dende que se
constituiu en 2004.

En Retorno aos clasicos. Obras imprescin-
dibeis da narrativa infantil e xuvenil proponse
unha revision de conceptos tan controvertidos
coma debatidos, como o de canon, canonici-
dade ou clasico, cinguidos a literatura infantil
e xuvenil tanto universal coma dos diferentes
ambitos lingtiisticos dos que proceden os in-
vestigadores integrantes de LIJMI. Unha re-
vision que pon de manifesto a relevancia que
estas obras literarias postien a hora de formar
os futuros lectores e lectoras, asi como o in-
tenso proceso de seleccion e reflexion nos que
se amparan os criterios empregados na selec-
cion de cada sistema literario, configurando un
mapa moi revelador da configuracion destas
literaturas.

Sen dubida, o obxectivo principal de deli-
mitar un posible canon de obras que sirvan de
referencia a profesionais da mediacion entre o
libro ¢ a lectura (docentes, bibliotecarios, fa-
milia, lexisladores educativos, editores...) esta
conseguido e todos os interesados en cofiecer
as propostas teran unha base solida para a stia
orientacion nas recomendacidns lectoras que
realicen co fin de acadar unha formacion lite-
raria do lectorado mais novo.

O volume abre cunha breve introducion
onde as coordinadoras adiantan a estrutura e
os principais obxectivos da obra. Deseguido,
nun amplo traballo introdutorio (“Los clasicos
en las lecturas infantiles y juveniles”), Maria

Victoria Sotomayor Saez reflexiona sobre a
necesidade de revisitar os clasicos e pon de
manifesto, acertadamente, que estes confor-
man a traxectoria educativa e literaria dos
futuros lectores. Salienta as dificultades que
conleva achegar unha definicion do termo cld-
sico e a controversia que isto suscita entre os
estudosos, ao igual que sucede cando se trata
da escolla entre clasicos orixinais e posibles
adaptacions. Este traballo marco da paso a
unha seleccion de vinte e cinco obras conside-
radas clasicas universais da literatura infantil e
xuvenil, acompafiadas na maior parte dos ca-
sos de comentarios literarios sobre o significa-
do e as razdns que converteron estas obras en
referentes ineludibles da historia e formacion
cultural e literaria de moitas xeracions que se
achegaron na sua infancia e mocidade as stias
paxinas. Con certeza, son titulos de referencia,
que forman parte do imaxinario colectivo e
deixaron unha forte pegada na literatura poste-
rior, caso de personaxes como o tenro boneco
de madeira Pinocho, Alicia e o seu marabilloso
mundo, o Principifio e a sta fantastica procura
de lugares onde atopar respostas ou a alegria e
fantasia da irreverente Pippi. Con esta selec-
cion ponse de relevo a continua preocupacion
pola transmision, a través das suas paxinas, de
valores necesarios para a formacion dun lecto-
rado que se convertera en adulto, a sta educa-
cion e formacion como individuo libre e criti-
co. Exemplo disto é tamén a obra O mago de
Oz, na que se tentou destacar, por exemplo, a
importancia da igualdade entre nenos e nenas,
da amizade e da valentia.

Se os clasicos universais ofrecen unha
listaxe reducida (moitos mais poderian estar
incluidos se non fosen os criterios dos selec-
cionadores tan restritivos cronoloxicamente),
o groso do volume esta conformado polas se-
leccions e comentarios dos diferentes ambitos

lingiiisticos do marco ibérico (castelan, cata-
lan, éuscaro, galego e portugués) e iberoame-
ricano (Brasil, México e Uruguay). Abrese
cada un dos diferentes ambitos cun comentario
xeral do conxunto das obras seleccionadas, as
fontes manexadas e os criterios que levaron a
sta escolla, non sempre coincidentes, senon
adaptados as particularidades e avatares histo-
ricos que condicionaron cada un dos sistemas
literarios, para logo facer aproximacions in-
dividualizadas 4 maior parte destas obras, co-
mentarios literarios que axudan a mediadores
entre o libro e a lectura e a interesados en xeral
nesta producion.

Por todo isto, Retorno aos clasicos. Obras
imprescindibeis da narrativa infantil e xuvenil
convértese nunha peza mais do rico e varia-
do mosaico de estudos monograficos que esta
Rede Tematica de Investigacion vén desenvol-
vendo dende hai mais dunha década ao redor
da literatura de potencial recepcion infantil e
xuvenil. Un intenso e rigoroso labor dentro

dun proxecto colectivo no que estudosos ¢ es-
tudosas contribtien significativamente a verte-
bracion dun repertorio de obras fundamentais
para os mediadores, tan carentes de formacion
sobre a historia e evolucion das literaturas para
0s mais novos. Porén estes mediadores son os
responsables de asentar as bases da formacion
lectora e literaria do publico infantil e xuvenil,
malia careceren dos cofiecementos fundamen-
tais sobre qué instrumentos son eficaces para
exercer este labor. E por iso tan de agradecer
que se publiquen obras coma esta, coa que se
poderan resolver as dubidas que tan frecuente-
mente xorden cando se trata de facer unha boa
escolla que tefia en conta a diversidade de inte-
reses e gustos dos posibles lectores e lectoras,
4 vez que contribia & stia formacion a través
das diferentes formas de entender o mundo.

